
SØKNAD OM DEKKING AV UNDERSKOT
PÅ INVESTERINGSREKNESKAPEN TIL SAMNANGER SOKN 2022

På investeringsrekneskapen til kyrkjestyret for 2022 er kostnadene til nytt bårehustak ikkje
dekka inn. Dette gjeld 145 326 kr. Samnanger kyrkjestyre har i vedtak 1. mars Sak 16/23,
bestemt å be kommunen om ekstraløyving for å dekka dette underskotet.

Bårehustaket vart eit meir omfattande arbeid enn me hadde tenkt. Mange heller var dårlege og
hadde hol og manglar. Det var ein ukurant storleik, og me hadde venta lenge på å få produsert
ein rest av heller som mangla. Då dei endeleg kom, gjekk han som skulle gjera arbeidet i
langtids-sjukmelding. Til slutt nytta me oss av eit firma kommunen hadde brukt til sine bygg, for
å få gjort det ferdig – til ein langt høgare pris. Det vart mange gonger så dyrt som me hadde
rekna med.

Prosjektet skulle vera på under 100 000 kr. og skulle difor etter planen dekkast av
driftsbudsjettet. Når me forstod at taket kom til å verta dyrare enn planlagd, utsette me fleire
av dei prosjekta me hadde planlagd i 2022 for vedlikehald og innkjøp. Grunnen til at me likevel
ikkje greidde dekka utgiftene, var at me hadde pensjonsutgifter på nesten 121 000 kr høgare
enn budsjettert, og straumutgifter på 43 000 meir (etter jule-straumstøtta frå staten er trekt
frå). Me hadde også mindre festeinntekter, grunna omorganiseringsprosjektet på gravplassen.

Sidan prisen vart på over 100 000 kr. vart prosjektet ført over til investerings-rekneskapen. Det
er ei oppgradering av bygget med ny, kraftig papp under hellene, og lekter i trykkimpregnert
materiale. Men her manglar me altså inndekking av summen.

